
VOLMAA KTHEID

 Dankie, Broer Neville. Goeiemôre, vriende. Bly om  
 vanmôre hier te wees, en ek kan dieselfde aanmerking 
maak oor ons broer. Ek het hom belowe om op die uitsending 
te wees, en ek—ek het dit een week misgeloop, en die volgende 
week het ek dit vergeet. So ek het gedink die derde keer 
behoort ‘n—’n regte tyd te wees, wat ek dit behoort te doen.
2 So ek was net daar, binne een minuut van die tyd, net een 
minuut. En Broer Snyder was buitekant, so ons het baie vinnig 
ingeglip, en—en uiteindelik in die uitsending ingegaan. En ek 
dink ons het hulle ontstel, is wat ons gedoen het, toe ons so 
ingekom het, net ’n klein bietjie. So…
3 En hier was ek, oppad hiernatoe, het ek gedink aan ’n teks 
om te preek, julle weet. En myne gewoonlik, dit neem omtrent 
’n uur en ’n half. En ek het begin met omtrent vyftien, agtien 
minute daarvan, en toe het ek opgekyk, en die horlosie het gesê 
dit is tyd om te vertrek. So ons sal volgende Saterdag aangaan, 
of een of ander tyd. Dis reg.
4 Verlede Sondag, was ons op die 10de hoofstuk van 
Hebreërs, en het begin met die 1ste vers, en het nie enigsins 
verder gekom nie.
5 Moenie die dienste in Indianapolis hierdie week vergeet 
nie. As enige van julle, of enige vriende het aan daardie kant, 
wel, skryf en vertel hulle. Die dienste sal môre—aand begin om 
sewe—uur, by die Cadle Tabernakel in Indianapolis. En daar’s 
baie sitplek, dit sal—dit sal omtrent elfduisend mense sitplek 
gee. En dis ’n klein konvensie, dis ‘n—’n klein organisasie. Ek 
weet eintlik nie eens wat die naam van die organisasie is nie. 
Hulle hou ‘n—’n saamtrek daar, of ’n konvensie.
6 En in hierdie konvensie het hulle my gevra om die 
aandspreker te wees. So die…Ek dink die gemeente, die kerk, 
die organisasie het net baie, baie min lidmate. En so…En dan, 
in die aand, het ek die—die preekdiens elke aand, Maandag tot 
Vrydag. Vrydagaand is die einde van die konvensie. So, as julle 
enige vriende rondom Indianapolis het, wel, kom soontoe.
7 En op die drie—en—twintigste, die oggend van die 
drie—en—twintigste, as daar miskien iemand hierdeur reis, net 
op julle vakansie; aangesien dit vakansiemaand is, gewoonlik, 
Junie. Minneapolis, die Internasionale Christen Sakemanne 
hou hulle konvensie by Minneapolis. En die oopdiens is die 
drie—en—twintigste, die ontbyt. Die oggendontbyt is die 
drie—en—twintigste Junie. Ek moet preek by die oggendontbyt, 
die diens open.

8 Dan, op die vier—en—twintigste, sal ek steeds in 
Minneapolis wees, en ek sal by die Heart’s Harbour Tabernakel 
wees, saam met Eerwaarde Gordon Peterson. En hulle saai die 
program daar uit oor die televisie. So as julle—julle daar is, 
wel, kom in.
9 En dan op die vier—en—twintigste, of vyf—en—twintigste, 
liewer, begin die konvensie, en ons sal daar wees. Dis 
’n baie ongewone program. Mnr. Roberts, Mnr. Hicks, 
ekself, nog baie predikers, gaan daar wees. En daar’s geen 
program uitgewerk nie. Die Christen Sakemanne, as ’n Volle 
Evangelie Christen Sakemanne, wou hulle dit net ooplaat, 
na wat ook al die Heilige Gees sou sê om te doen; ons 
almal daar hê. En so het hulle nooit so een gehad nie, en 
hulle het nooit enige predikers geadverteer nie. Die enigste 
preek—prediking wat geadverteer is, is—is die oggend van 
die drie—en—twintigste. Ek’s veronderstel om te preek by 
hulle ontbyt, en dit is aangekondig. Andersins, sal ons net 
almal daar wees, wagtend op die Heilige Gees. Dit behoort 
redelik goed te wees, behoort dit nie? As ons almal onsself 
net kan onderwerp aan die Heilige Gees, dis reg, en Hom 
ons laat gebruik op die manier wat Hy ons wou—Hy ons wou 
gebruik nou.
10 En dan die volgende geskeduleerde diens, waarvan ek 
weet, is die ou Azusastraat Byeenkoms. Dis ’n…Dit kom 
die vyftiende September. Ek open die diens daar vir die 
internasionale byeenkoms van Azusastraat; vyftig jaar van 
pinkster in die Verenigde State. Hulle is vyftig jaar oud, 
hierdie komende September, toe die Heilige Gees die eerste 
keer geval het in Azusastraat Sendingstasie. Die ou…Ek glo 
dit was ’n ou Baptiste sendingstasie, of by Azusastraat in Los 
Angeles, Kalifornië, is waar die Heilige Gees die eerste keer 
geval het, vyftig jaar gelede, hierdie komende September.
11 En toe ek by die Cow Palace was, ’n paar jaar gelede, het 
ek gesê…Wel, vyftig, die woord pinkster beteken “vyftig,” so 
hoekom hou ons nie net ’n groot saamtrek nie. En, julle weet, 
dit het vlam gevat, en hulle het ’n internasionale byeenkoms 
gekry. En dit sal gehou word in die Angeles Tempel. En 
vyf dae voor dit, moet ek ’n klein panorama doen na die 
verskillende plekke. O, af na East Gate en…of ek bedoel die 
South Gate, en boontoe in die—die stad van…O, verskeie 
van daardie klein stadjies, vyf verskillende stede, om ’n klein 
panorama te doen, een aanddiens, dan reguit in te gaan na 
die—na die groot byeenkoms.
12 En as julle naby Kalifornië is, of daarbuite, party van julle 
van Kalifornië, onthou dit. Ons verwag ’n wonderlike tyd van 
gemeenskap saam met God se mense, op daardie tyd.

 Nou sal ons bid.

13 Ons Hemelse Vader, ons dank U, vanmôre, vir die 
wonderlike, heerlike voorreg wat ons het, om in U 
Teenwoordigheid in te kom, met blye harte en danksegging, 
omdat Jesus die Seun van God, ons toegelaat het om dit te 
doen. En Sy genade het ons gebring tot op hierdie tyd. En ons 
is bly om vandag hier te wees.
14 Bly om hierdie plekkie te hê om te vergader. Dis ’n oop 
plek, ’n oop Bybel, en oop harte, om God se Woord en Sy 
Boodskap te ontvang. En ons bid dat die Heilige Gees sal 
kom en elke hoekie van ons hart sal vul met Sy goedheid, 
soos ons sy Woord lees. Want daar is geskrywe: “Die mens 
sal nie van brood alleen lewe nie, maar van elke Woord wat 
uit die mond van God uitgaan.” So, O God, open ons mond 
vandag, dat dit u sal wees wat praat, en ons harte, dat dit die 
Heilige Gees sal wees wat hoor. Want ons vra dit in Jesus se 
Naam, U Seun. Amen.
15 Verlede Sondag, in die Boek van Hebreërs, het ons begin 
met die 10de hoofstuk. En toe het ons afgegaan op ’n ander 
onderwerp, nie geweet waarnatoe die Heilige Gees ons sou lei 
om—om uit te onderrig nie, niks vooraf beplan nie, net gewag 
vir Sy beweging. Ons het teruggegaan op voorkennis, van 
daar af.
16 Sê, terloops, ek is bly om Suster Hooper te sien wat daar 
sit, vanmôre. Suster Flo, baie bly om jou te sien. Baie van julle 
mag haar miskien nie ken nie, party van julle. En sy was ’n 
tuberkulose vir jare en jare, en bedlêend, en regoor die nasie, 
om verlossing te probeer kry. En, vandag, is ons bly dat sy in 
die tabernakel sit, en goed lyk, vandag. Dank God!
17 Nou, die skrywer van die Hebreeuse Brief, is veronderstel 
om Paulus te wees, want dit klink soos hy wat skryf. En die 
Hebreeuse Brief, was aan die Jode, die Hebreërs. En dit was 
Paulus wat die wet van die genade probeer skei, die—die 
verskil te wys tussen wat die wet was, en wat genade is, want 
die Hebreërs was onder die wet. En toe het Paulus hulle 
probeer wys wat genade was. En ek dink, self, dat die 10de 
hoofstuk hier, en die 1ste vers, sou ’n volmaakte sleutel wees 
tot die hele ding.
18 Nou ons het die 1ste hoofstuk, om mee te begin. “Nadat 
God baie keer en op baie maniere in die outyd gespreek het tot 
die vaders deur die profete, het Hy in hierdie laaste dae tot ons 
gespreek deur Sy Seun, Christus Jesus.”
19 Oorgekom na die 7de hoofstuk, die verskyning van 
“Melgisédek.”
20 Ons kom af in die 9de hoofstuk in, van die “priesterdom,” 
hoedat Christus ons Hoëpriester word om die plek te neem van 
die ou hoëpriester.

21 Dit dan oor te bring na die 10de hoofstuk, ons kom in: “Die 
wet wat ’n skaduwee is van dinge wat sal kom.”
22 Ons gaan in die 11de hoofstuk in, en dis alles oor die—die 
wonderlike skaduwees van geloof, die helde van geloof, hoe 
“deur geloof,” hulle so—en—so iets gedoen het. En hoe: 
“Sonder ons hulle nie volmaak kon wees nie, want hulle is die 
skaduwee van hierdie om te kom.” En dan gaan ons in die 11de 
hoofstuk in, en Paulus…
23 Of, die 12de hoofstuk, Paulus wat sê: “Terwyl ons so ’n 
groot wolk van getuies rondom ons het, laat ons elke las aflê 
en die sonde wat ons so maklik omring, en met volharding die 
wedloop loop wat voor ons lê.”
24 Die 13de hoofstuk, die sluitingshoofstuk, het gesê, eindig 
hiermee, naby die einde, dat Jesus Christus alles—in—alles is, 
dat: “Hy dieselfde gister, vandag, en vir altyd is.” Sien? Wat 
wys dat dit Christus was destyds voor die wet, dit Christus 
was in die wet, dit Christus was in die dae van genade, en dit 
Christus sal wees vir altyd. “Jesus Christus dieselfde gister, 
vandag, en vir altyd.” Wat ’n pragtige prentjie skilder die 
Hebreeuse Brief vir ons.
25 Nou, weer vanaf die 1ste vers nou, laat ons teruggaan. 
Verlede Sondag, het ons gedink ons sou by die onderwerp 
kom van volmaaktheid, maar toe het God ons terugbeweeg, en 
voorkennis gekry, wat ons gewys het, dat voor die wêreld ooit 
gevorm is…Hoeveel was hier verlede Sondag? Laat ons julle 
hand sien. Het julle dit begryp? Voor die wêreld ooit gevorm is, 
is ons geplaas in Christus. Dink daaraan.
26 God, as oneindig, Wie nie kan lieg nie, nie enigiets 
teenstrydig kan sê nie, alles weet, net so volmaak aan die begin 
as wat Hy aan die einde is, en net so volmaak aan die einde as 
wat Hy die begin was. God is eindeloos, soos die Ewigheid. Jy 
kan nooit die hoek van ’n volmaakte sirkel vind nie. Jy kan 
loop en loop deur die eeue, en Ewigheid, en daar sal nooit, 
nooit, nooit ’n einde daaraan wees nie. En dis hoe God is. En 
as Hy eerste is, was…God, wat altyd was, Hy was oneindig, 
volmaak, om mee te begin, en Hy sal altyd dieselfde wees. Hy 
kan nooit verander nie. Hy is presies dieselfde.
27 Nou hierdie groot ketting van volmaaktheid is gebreek 
deur tydsbestek. Tyd het gekom, as gevolg van die sonde. Laat 
ons ’n prentjie teken van tyd. Laat ons ’n volmaakte sirkel 
sien, vir altyd, vir altyd. En dan, meteens, het die sonde 
ingeval, en gemaak ‘n—’n klein…Soos my vrou dit noem, ’n 
klein “buiginkie,” of ’n klein daling in die ketting. So, dit kom 
nou af. Ewigheid gaan voort, maar dis nie in sy volmaakte 
toestand nie. Hier’s ’n klein gaping wat afkom, breek oor na 
hierdie kant, gaan uit na hierdie kant. God het dit gedoen 
omdat Satan dit veroorsaak het. En dit het neergedaal na ’n 

tydsbestek, vir die beproewing, en die vervolmaking, en vir 
die reiniging van die verlorene. Dat, God deur Sy soewereine 
genade, eendag daardie klein buiginkie sou oplig, of gaping, 
terug in die volmaakte sirkel in, dan rol sy net dieselfde aan. 
Sien julle dit?
28 Tyd! Nou, tyd is hierdie klein lussie; dit maak ’n lus 
ondertoe. Jesus was van Ewigheid tot Ewigheid, maar Hy het 
in die tydsbestek ingestap, en het vlees geword, en het hierdeur 
gekom om te heilig, of ’n Bloedstreep oor hierdie plek te maak, 
om dit te verlos en weer terug te verbind met God, vir alle 
Ewigheid. Sien julle dit? Dis al wat tyd is.
29 Toe, God, toe dit hier begin het, aan die einde van die 
kinkeltjie in die volmaakte sirkel, wat dit ’n kinkeltjie daarin 
gemaak het. Toe God daar begin het, was Hy volmaak. Alles 
wat Hy gesê het, was volmaak. Alles wat Hy gedoen het, doen, 
is volmaak.
30 So, toe, het die Bybel gesê, dat: “Christus Jesus was die 
Lam wat geslag is, vanaf,” die begin van die kinkeltjie: “die 
begin van die wêreld.” Christus is geslag aan die begin. Nou, 
Hy was nie regtig geslag tot vierduisend jaar later nie. Maar, 
die rede waarom Hy toe geslag is, want: “In die begin was die 
Woord, en die Woord was by God, en die Woord was God.” 
Sien jy dit, Broer Egan, wat ek bedoel? Sien? Hy was God, in 
die begin. En toe…
31 Nou, Satan kon…het nie—het nie hierdie klein lussie 
geskep, hierdie klein buiginkie nie. Hy het dit nie geskep nie. 
Satan kan nie skep nie: Satan kan slegs verdraai wat God 
geskep het.
32 Kyk, ek sê dit sodat julle kan verstaan. Hierdie is 
die volwasse klas, en ons is meestal almal getroude mense, 
waarskynlik negentig persent. En ek hoop die jong vroue en 
mans verstaan hulle stem, wat ek…Julle verstaan my, net om 
iets te verduidelik.
33 As ’n man vir homself ’n vrou neem, ’n vrou, en sy sy 
vrou word, en hulle lewe saam as man en vrou vir vyftig jaar; 
is hulle net so skoon en rein en sonder owerspel asof hulle 
nooit mekaar geken het nie. Dit, dis God se program. Maar 
vir daardie man of vrou om te gaan en te lewe saam met ’n 
ander man of vrou, dit verdraai, laat buite—egtelike kinders 
gebore word. Maar as hulle saamwoon in daardie volmaakte 
harmonie, is dit God se weg. Maar Satan kom verby en sit 
wellus in die man of die vrou, en hulle lewe teenstrydig met 
daardie huweliksgeloftes, en dis verdraaïng. Dis presies 
dieselfde seksuele verhouding, maar dis verdraaid.
34 So dis wat Satan doen met God se korrekte ding, hy 
verdraai dit. Dis wat Satan vandag doen met die ware, egte. 

Luister. Met die ware Boodskap van God, hy verdraai Dit, 
maak iets anders, laat Dit voorkom asof Dit iets is wat Dit nie 
is nie.
35 In die wêreld vandag, vind ons dat daar ’n mense is, die 
Bybel het dit voorspel, drie klasse mense.
36 Een van hulle is ’n koue, stywe, formele, onverskillige, 
hulle gaan net voort, dis niks anders as om aan losie te behoort 
nie. Hulle gaan kerk toe, praat ’n bietjie oor dit, dat, en die 
Here, ensovoorts, kom terug, maar geen werklike wedergebore 
ondervinding nie. O, party van hulle maak aanspraak daarop, 
maar hulle lewe bewys dat dit nie is nie. Nou, dis oorkant aan 
die een kant, ver weg.
37 En nou, hieronder aan die ander kant, die fanatici, en die 
regte, ware kerk, Jesus het so gesê: “Sou so naby mekaar wees, 
dit sou die einste uitverkorenes mislei.”
38 Nou, baie mense, so gou as wat hulle die fanatisme met die 
regte gemeng sien: “Ag,” sê hulle: “daar’s niks Daaraan nie,” 
gaan voort. Sien, dis dieselfde ding wat die Fariseërs gedoen 
het. Satan, peuter nie daarmee om dit te probeer verdraai nie. 
Hy probeer hierdie Waarheid verdraai. En hierdie fanatikus 
hier, probeer daardie Waarheid naboots. Sien? Daar is waar 
jou gevaarlyn lê, net daar.
39 Nou, dit betaam ons om geestelik te bly, die Woord te lees. 
En enigiets wat opkom, buitekant, teenstrydig met die Woord, 
gooi dit dan eenkant. Dis waarom, baiekeer, dat ek…
40 Hulle sê ek is te hard op vrouepredikers. Die Bybel sê dat 
hulle nie in die kerk moet praat nie. Die Bybel verbied hulle 
om in tale te praat, of enigiets, in die kerk. Ek moet bly by die 
Woord, kyk waar Dit is, kyk Daarna.
41 In die wêreld vandag, waar al hierdie ismes opkom, kyk, 
oor al die sektes van nie vleis eet nie. En die wettiges, wat: “Ek 
moet so—en—so maak.” “As ek nie in tale praat nie, as ek nie 
dit doen nie, as ek nie skree nie, as ek nie dans nie, is daar iets 
verkeerd met my.” Dis wetlikheid.
42 “Ons is gered deur genade, deur geloof.” Niks wat jy 
gedoen het nie; dis wat Hy gedoen het. Hy het gedoen wat 
jy nie kon doen nie. As jy jouself kon red, dan hoef Hy nie te 
gesterf het nie. Maar Hy het gesterf, om jou te kon red, waar jy 
nie jouself kon red nie.
43 Daardie ou God—ontkennende spreekwoord, sê: “God help 
hulle wie nie hulself kan help nie…” Of: “God help hulle wat 
hulleself help,” sê hulle. Dis net omgekeerd. As jy jouself kan 
help, verwag God van jou om dit te doen. God help hulle wat 
nie hulleself kan help nie. En jy kan nie jouself help, om gered 
te word nie, so God, deur Sy genade, het jou gered.

44 Nou, let op hoe pragtig. Die wet, wonderlik in die 
Ewigheid, hoe God hierdie lus vooruit gesien het. En as Hy 
oneindig is, en niks anders kan—kan wees nie. Laat my net 
hierdie neem, omtrent vyf minute, om hierdie in te dryf, stewig, 
dit vas te spyker, sodat dit nooit weer uit julle gedagtes glip 
nie. Mag die Heilige Gees dan kom en dit aanmekaar sweis met 
liefde, sodat julle dit nooit sal verlaat nie.
45 Nou kyk. God, Wie nie kan lieg nie; God, Wie oneindig is. 
En ek sê hierdie weer vir mense wat nie hulleself kan fokus op 
Goddelike genesing nie. As God dit belowe het, moet God sorg 
vir Sy belofte. Kan dit nie verlaat nie.
46 Nou kyk. Voordat Hy ooit die gedrukte Woord geplaas het, 
en, en Hierdie is die gedagtes van God. Hier is Dit. Hierdie is 
die gedagte van God, wat Hy gedink het, voor die grondlegging 
van die wêreld ooit gelê was. Dit is. Dis waarom Hy Dit op 
gedrukte bladsy kon plaas, en sê wat sou wees, omdat Hy Dit 
gesien het voor die grondlegging van die wêreld, en geweet het 
net wat Dit sou wees, en Dit uitgespreek het.
47 En toe het Hy Sy kennis oorhandig aan die profete, en 
hulle het Dit uitgeskryf. En jaar na jaar, en eeu na eeu, sien 
ons Dit net presies plaasvind. God, wat die skaduwees van die 
Oue gegee het, om die Nuwe vooraf te skadu. En ons sien Dit, 
Woord vir Woord, vervul word. Wat ’n geloof behoort ons in 
God gevestig te hê!
48 Nou hou Hom dop: “Christus geslag voor die grondlegging 
van die wêreld.”
49 Toe God afgekyk het en die enigste ding gesien het wat die 
verlore mens sou red, het Hy gesê…Ek weet nie of hierdie 
die woorde is nie, maar dit moes iets soos hierdie gewees het. 
“Die mens kan nie gered word nie, want hy gaan in sonde in. 
Maar Ek kyk af daardeur en Ek sien tiene van duisende van 
eerlike harte wat wil kom. Ek sien duisende mense wat gered 
wil word, en nie in hierdie verskriklike vernietiging wil ingaan 
wat Ek sal moet maak vir die Duiwel en sy engele nie, want 
hulle moet in die ewigdurende straf ingaan. En mense wat 
eerlik van hart is, sal dit sien. En Ek sal—Ek sal ’n man met die 
naam van Esau, gebore laat word; daar sal een wees, Jakob. En 
Jakob sal nie so goed wees om mee te begin nie, maar in sy hart 
sal hy die dinge van God liefhê, so Ek sal Jakob kies.”
50 Hy het jou gesien, en Hy het geweet dat jy gered wou word. 
So Hy het gesê: “Die enigste ding wat Ek kan doen, is om af 
te gaan, Self, en ’n Seun gebore laat word, of ’n liggaam van 
vlees, en soos hulle gemaak word.” Die teengif is vir God om 
self sonde te word, dat Hy die prys mag betaal. Want, dit sal 
die hoogste ding neem wat daar is, om die mens uit die verlore 
toestand te lig.

51 En, kyk, Hy is bokant elke Engel, elke Aartsengel. Die 
hoogste wat daar was, het afgekom hier op die aarde, en onder 
die mense geleef. En gegaan na die laagste stad op die aarde, 
Jerigo. En was so laag, totdat die kleinste mannetjie van die 
stad moes afkyk op Hom; Saggeüs. En, toe, gesterf vir die mens 
se sondes. Gekom by wyse van ’n stal, arm. Die rykste…O, ek 
hoop julle begryp dit. Die rykste het die armste geword.
52 Selfs op ’n stormagtige nag, gesê: “Die voëls het neste, en 
die jakkalse het gate, maar Ek het nie eens ’n plek om My kop 
neer te lê nie.” Die hoogste van alle hemele van die Hemel, het 
die laagste van alle laagstes geword. Selfs tot die dierelewe, 
het voorkeur geniet, voor Hom, bo Hom, wat die gemak van die 
lewe betref het.
53 Nie alleen dit nie, maar, in Sy dood, het Hy ’n dood gesterf 
soos geeneen ooit gesterf het nie; nooit, in die mens, ooit gely 
met so ’n gebroke hart totdat Sy Bloed en water geskei het 
voor Sy dood.
54 Armste; van die rykste, na die armste. Van die geseëndste, 
na die verskriklikste lyding. En dan, behalwe dit, afgegaan in 
die diepstes van die laagste hel, ons sonde gedra. En die einde 
van die lyn gekry, of die einde van die tou, van die kinkel af. 
Daar, dit opgelig in die opstanding, en dit verbind met die 
ander deel van die Ewigheid, en ’n Hoofweg van heiligheid 
gemaak, waarop die onreine kon kom, en gereinig word.

Deur die fontein gevul met Bloed,
Getrek uit Emmanuel se aar,
Wanneer sondaars gedompel onder die vloed,
Al hulle skuldvlek verloor.

55 Kom op die Hoofweg. En eendag, sal Hy Wie aan die begin 
van die tyd was, staan as die oue van tyd, en sal die groot 
Evangelietou trek. En almal wat op daardie Hoofweg is, vanaf 
die begin van tyd, tot die antieke van tyd, tot die einde van tyd, 
sal opgelig word; soos Hy tyd uit bestaan trek, in ’n Ewigheid 
in. Sien julle dit? Daar is Hy: “Die enigste ware Heerser; die 
Koning van konings, en Here van here.”
56 Hoe het Hy dit gedoen? Voorkennis. Hy het dit geweet. 
Toe het Hy gesê, dat: “Hy die Lam geslag was.” Dan, as Hy 
was, het dit net vierduisend jaar later ingekom, die tyd het 
uitgeloop. Hy is gebore, hulle het met Hom gedoen wat Hy gesê 
het hulle sou doen, en toe is Hy gekruisig en geslag. Maar, na 
regte: “is Hy geslag voor die wêreld begin het,” want God het 
Hom vooruit gesien, en gesê wat sou plaasvind. En wanneer 
God spreek, moet dit wees. Begryp julle dit? O, goeiste! God 
het Christus vooruit gesien, en dit moet wees. Dis hoekom dit 
alreeds afgehandel was. Toe God die Woord gesê het, het dit 
dit afgehandel. Daar is die rede dat Hy eintlik voorafgeskadu 
was, geslag, toe God die Woord gespreek het voor die wêreld.

57 Let op! Nie alleen is Christus geslag, om sonde weg te 
neem nie, maar jou naam is geskryf in die Lam se Boek van 
die Lewe voor die grondlegging van die wêreld. God het jou 
naam geskryf, gekoppel aan Syne, voor die grondlegging van 
die wêreld.
58 Nou, Satan, laat hulle nou bang word, kry hulle om 
daaraan te twyfel?
59 “Voor die wêreld ooit begin het, het God julle naam geroep, 
julle Christene, en dit geskryf in die Lam se Boek van die 
Lewe, voor die wêreld ooit begin het,” sê die Bybel. Dis God se 
Woord, wat Hy destyds daar gespreek het, en deur Sy dienaars, 
die profete, openbaar het, en ons geniet die seëning van rus en 
wag op die Koms van die Here. Wagtend, geduldig. Dis alles 
verby. O!
60 Geen wonder, siekte, gevaar, dood, niks kan ons skei 
van die liefde van God wat in Christus is nie! Want, die 
grondlegging van die wêreld…Hy het ons op daardie goeie 
ou Hoofweg gesit, opgeklim met die horisontale reënboog, 
weer tot by die bopunt van die begin van tyd gegaan, die toue 
vasgehou in Sy hand. En eendag, sê: “Kom boontoe!” Ons wat 
lewe en agterbly tot die Koms van die Here, sal diegene wat 
dood is in die Hoofweg, nie verhinder nie, want die Basuin van 
God sal weerklink, en die dooies in Christus sal opstaan. En 
ons sal saam weggeraap word, om hulle te ontmoet, soos die 
ketting weer opgelig word in die sirkel van die Ewigheid. En 
dan soos die eeue aanrol, sal ons Sy lof besing.
61 Wat doen Hy? Daarbo, bou vir ons ’n huis. “In My Vader 
se Huis is baie wonings; as dit nie so was nie, sou Ek vir julle 
gesê het. En Ek het afgekom hiernatoe, maar Ek gaan een 
voorberei, dit alles gereed maak. En as Ek gaan, sal Ek weer 
kom, om julle vir Myself te ontvang.” O, goeiste! En Hy berei 
’n tuiste voor.
62 Wanneer hierdie sterflike somberheid, wat hier in die 
aarde is, sal wees…Ons sal daarvan afgesonder word, dit 
sal uitgewerp word buite die ketting van die Ewigheid. Dit 
sal aan die buitekant van die kloof wees, wat geen mens kan 
oorsteek, of ooit het, of ooit sal nie. En wanneer hierdie skakel 
hieronder, opgelig het na daardie deel, wat die geplaveide 
heilige Hoofweg is, wat God gesê het, in die begin: “waar daar 
niks was om te besmet nie; daar niks is om te vernietig nie.” 
En sonde het hierdie lus veroorsaak. Dan wanneer hierdie lus 
voortgesit word, reg hieronder deur om die afgevaardigdes uit 
te bring, en wanneer sy bymekaar getrek word, om elke punt te 
ontmoet, rol die Ewigheid aan. Hulle wat verlos is, sal daarin 
wandel. Begryp julle dit? [Gemeente sê: “Amen.”—Red.]

 O, ek wens ek kon sing. Ek wil graag daardie ou lied sing:

Daar’s ’n pragtige huis ver oor die see,
Daar’s wonings geseënd vir jou en vir my!
Die glinsterende torings, die son…helderder,
Daardie Hemelse woning sal eendag myne 

wees.
So, ’n tent of ’n kothuis, hoekom sal ek omgee?
Hulle bou ’n paleis daar oorkant vir my!
Van robyne en diamante, en silwer en goud,
Sy tasse is vol, Hy het onbeskryflike rykdom.
O, onuitspreeklike genade! hoe soet die klank,
Wat ’n ellendeling soos ek gered het!
Eens was ek verlore, maar nou is ek gevind,
Ek was blind, maar nou kan ek sien. (Niks 

wat ek gedoen het nie.)
Dit was genade wat my hart geleer het om te 

vrees,
Dit was genade wat my vrese verlig het;
Hoe kosbaar het daardie genade gelyk
Die uur toe ek begin glo het!

63 Om te weet dat dit niks was wat ek kon doen, of sou doen, 
of ’n idee gehad het, of ’n voorreg gehad het om te doen nie. 
Dis wat Hy vir my gedoen het. Hy het afgekom en my verlos, 
my op die Hoofweg geplaas; en aan die ander punt gestaan, om 
beide punte bymekaar te trek, om die kettinglose Ewigheid te 
laat aanrol. Ek het ’n reg om in daardie Ewigheid te wandel, 
omdat Hy gesterf het, en in my plek, my sonde weggeneem het. 
Wonderlik!

…die wet, wat ’n skaduwee—’n skaduwee het van 
die toekomstige weldade…

64 Wat is ’n skaduwee? ’n Skaduwee is die voorskadu van ’n 
voorwerp. Julle weet, baie keer haal mense 23ste Psalm aan. 
“Ja, al loop ek deur die donker skaduwees van die dal van die 
dood.” Dis verkeerd. Dit het gesê hulle…Daar: “Ja, al loop 
ek deur die skaduwee,” nie die donker skaduwee nie. As dit 
donker was, sou dit nie ’n skaduwee maak nie. Daar moet ’n 
sekere persentasie lig wees, om ’n skaduwee te gooi.
65 So, die wet het genoeg lig voorsien om die skaduwee te sien 
van die regte ding wat moes kom. Christus is verteenwoordig 
in daardie wet, van die skaduwee.
66 Hy is verteenwoordig, vooraf gesien, in Josef, onder die 
wet. Josef, wat ’n skaduwee van Christus was, geliefd deur sy 
vader, omdat hy ’n geestelike man was. Hy het visioene gesien, 
drome verklaar. Baie geestelik, en verag deur sy broer. Korrek, 
saam met Christus. Hy het visioen van die vader gesien, en 
hy was ’n geestelike man. En sy broer het hom gehaat, sonder 
’n rede. En hy was veronderstel om doodgemaak te wees, ’n 
bloederige kleed teruggeplaas voor die vader.

67 O, hoe pragtig! O, ek daarmee begin, sal ek nooit by hierdie 
les kom nie. Die kleed, teruggeneem na die vader, bloederig, 
het voorgestel dat sy seun dood was; Isak. En vandag, staan 
die kleed van die Here Jesus, Sy geheiligde lewe en Sy gestorte 
Bloed vir sondaars, voor God as ’n gedenkteken dat die prys 
betaal is. Sien julle dit?
68 En hy is vir omtrent dertig stukke silwer verkoop, soos 
Christus was. Hy is opgeneem uit die sloot, die put, waar hy 
gegooi was. En Christus is, ook, uitgeneem uit die graf. En is 
aan die regterhand van Farao geplaas. Niemand kon na Farao 
gaan, behalwe deur Josef nie. ’n Uitvaardiging is gemaak, dat, 
wanneer Josef verbygekom het, dat hulle uitgegaan het, manne 
voor hom, uitroepers, wat sê: “Buig elkeen die knie! Josef kom.”
69 Nou, die Bybel het gesê, dat: “Elke knie sal buig, en elke 
tong bely, vir die Naam van die Here Jesus.”
70 Hy kon Farao se dienaar bind volgens sy eie begeerte. Al 
die krag en gesag van Egipte is in sy hande gegee. En wanneer 
die strydwa in die straat afgerol het, het almal, as die uitroep 
kom, elke Egiptenaar, maak nie saak hoe erg hulle hom gehaat 
het nie, hulle knie gebuig voor Josef.
71 Eendag, sondaarvriend, maak nie saak hoeveel jy dit 
“fanatisme” wil noem nie, maak nie saak hoeveel jy wil sê Dis 
verkeerd, hoeveel jy wil wriemel en in die wêreld lewe, en die 
Kerk en die dinge van God verag nie, eendag sal jy jou knie 
buig, of jy wil of nie.
72 Maar hoe heerlik mag dit wees vir diegene wat Josef liefhet. 
Hoe hulle hom liefgehad het, gesê: “O, hier kom die groot prins, 
Josef.” En hulle het hulle knie gebuig, en gesê: “O, Josef, jy het 
ons lewens gered. Ons sou van die honger gesterf het, as dit…”
73 Maar, andere, sonder waardering: “Ag, onsin!” 
Ondankbaar. Ons het daardie soort mense in die wêreld 
vandag. Jy besef nie dat die brood wat jy eet, en die einste lug 
wat jy inasem, van God afkom nie. En hulle het hom aanbid.
74 Hier ’n tyd gelede, toe Mnr. Baxter my bestuurder was. Toe 
die Koning van Engeland…toe ons daar was om te besoek. 
Toe die koningin uitgekom het, pragtige dame, haar mooi kleed 
aan, haar hare aan die grysword. En die koning wat daar gesit 
het, so siek op daardie tydstip, hy kon dit kwalik uithou. Hy 
het ’n maagprobleem gehad, en ’n veelvuldige sklerose. Dit 
was net voor daar vir hom gebid was. Maar hy kon kwalik 
opstaan. Maar, tog, sy koninklike bloed, hy het die klein borsie 
uitgestoot wat hy gehad het, en die straat afgery in die wa.
75 Mnr. Baxter wat daar gestaan het. En toe hy verby gegaan 
het, het ek na hom gekyk. Sy lippe het gebewe, die trane het 
teen sy wang afgeloop. Hy het sy groot arm om my gesit, gesê: 
“Broer Branham!”

 Ek het gesê: “Ja, Broer Baxter?”
 Hy het gesê: “Jy weet, ek’s—ek’s ’n Kanadees.”
 “Ja.”
76 Hy het gesê: “Die man wat oor ons land is, die koning, hy 
en sy pragtige bruid en vrou, gaan verby. Dis waar ek nie my 
emosies kan beteuel nie. Ek moet uiting gee.”
77 Ek het my arm om hom gesit, ek het gesê: “Broer Baxter, as 
’n Christen, saam met jou, wat sal dit wees een glorieryke dag, 
wanneer die Koning kom saam met Sy Bruid!”
78 As ’n man dit kon dink wanneer ’n aardse koning gesien 
word, wat sterflik is soos ons, wat sal dit wees wanneer ons die 
Koning van konings sien kom in Heerlikheid? Wat ’n glorieryke 
tyd sal dit wees!
79 Hy is voorafgeskadu in Josef. Hy’s voorafgeskadu in 
Dawid. Die wet wat Christus voorafskadu. Dawid…Christus 
as die Seun van Dawid. En toe toe…Christus wat in Dawid 
was, as ’n skaduwee, het dit Dawid gemaak, toe hy onttroon 
was, verwerp deur sy eie broers; nie net sy eie broers nie, maar 
sy eie bloed, Absalom, en sy eie kinders. Hier is dit. Hulle het 
hulle eie vader verag, en geroep om sy bloed, en hom onttroon. 
En hy het met die heuwel opgegaan, die Olyfberg, teruggekyk, 
geween oor Jerusalem.
80 Hoedat Hy, God, Christus voorafgeskadu het in 
Dawid. Want toe Hy onttroon was, weggewys is, en Sy eie 
afgevaardigdes, Sy eie volk, die Jode, het geroep om Sy Bloed. 
“Weg met so ’n Persoon!” Hy het op die Olyfberg gesit en oor 
Jerusalem gekyk, en gehuil, gesê: “Jerusalem, O Jerusalem, hoe 
sou Ek julle wou vergader soos ’n hen haar kuikens, maar julle 
wou nie.”
81 Christus was voorafgeskadu ook in Melgisédek, in die 
priesterdom, in die 9de hoofstuk…in die 7de hoofstuk 
van Hebreërs. Hoedat Melgisédek…Abraham het ook 
voorafgeskadu, alles destyds daar, al die goeie ding, net ’n 
skaduwee. En hoedat Melgisédek, in die 7de hoofstuk, lees ons 
van Hom hier. Ons sal Dit net lees vir ’n oomblik.

Want hierdie Melgisédek was koning van Salem, 
priester van God, die Allerhoogste, wat vir Abraham 
tegemoet gegaan het by sy terugkeer, toe hy die 
konings verslaan het, en hom geseën het.

82 Amen! Abraham! Lot, sy neef, het teruggeval. Sien julle 
die ware, egte Gees van Christus? Ek hoop julle begryp dit. 
Maak nie saak hoe ver hy teruggeval het nie; toe hy in die 
moeilikheid was, hier kom Abraham na hom toe, met ’n leër. 
Die vreemdelinge rondom hom, deur die valleie van Sodom, 
het afgekom en het Sodom en sy koning geneem. En geneem, 
daarin, het Lot saam met hom geneem.

83 En Abraham, sy oom, bloedverwant, broer se kinders. 
En hy het afgekyk en gesien dat die vyand sy bloedverwant 
weggeneem het. Hy het ’n leër gevorm van sy eie dienaars, 
agter hom aangegaan.
84 Dit het Christus verteenwoordig. Toe Hy gesien het 
die Kerk van die lewende God is weggeroep, in fout van die 
Duiwel, het Hy ’n legioen van Engele gevorm en aarde toe 
gekom, om die Duiwel te agtervolg, hom ingehaal. Halleluja! 
Die vyand verstrooi! O, hoe ons Hom liefhet daarvoor! Die 
vyand ingehaal. En Hy het die vyand verslaan, en hom beroof 
van alles wat hy gehad het; hom eenkant toe gegooi.
85 En wat was die eerste ding wat hulle gedoen het, 
Abraham wat terugkeer saam met Lot, sy vrou, sy kinders, 
en al die besitting, wat weer triomferend terugloop na die ou 
tuisgronde? Hy het Melgisédek ontmoet.
86 Melgisédek was die koning van Salem. Salem is Jerusalem. 
Toe die Jode in Jerusalem ingegaan het, noem hulle dit “J—…
—u—salem,” Jerusalem. Salem, wat beteken: “die stad van 
vrede.” Hy was die koning van…Luister. Laat ons dit lees.

Aan wie Abraham…’n tiende deel van alles gegee 
het — hy was in die eerste plek,…uitleg, koning van 
die geregtigheid…

87 Wie was hierdie Koning wat hom ontmoet het? 
Teruggekom met die triomf, met die oorwinning, soos die Kerk 
vandag, van Gólgota af.

…en dan…die koning van Salem, dit is die koning 
van vrede;

sonder vader, sonder moeder, sonder geslagsregister, 
sonder begin van dae of lewenseinde,…

88 Wie was hierdie Koning van Salem? “Die groot Koning 
van Jerusalem,” nie die aardse nie, die Hemelse. Die aardse 
Jerusalem is ’n tipe van die Hemelse. “En hier kom die Koning 
van Salem, wat eerste die Koning van geregtigheid is, die 
Koning van vrede. Hy het geen vader gehad, geen moeder 
gehad nie; Hy het nie begin van lewe gehad, of einde van dae 
nie.” O, goeiste! “Sonder ’n geslagsregister.” Niemand anders 
as Christus Self nie! Dis wie die Kerk ontmoet wanneer hulle 
in die lug opgaan.
89 En toe Abraham Hom ontmoet het, het hy Hom die tiende 
gegee van alles wat hy besit het.
90 Weet julle wat hulle gedoen het? Die eerste ding wat hulle 
gedoen het, was gaan sit. Ek voel baie emosioneel. Gaan sit en 
brood gebreek, en wyn gedrink, en die nagmaal geneem, nadat 
die stryd verby was.

91 En die Bybel sê vir ons, Jesus Christus het, dat ons sal…
eet nie meer van die vrugte van die wynstok nie, totdat Ek dit 
opnuut saam met julle in My Vader se Koninkryk eet.”
92 Dat, wanneer die laaste stryd gestry is, en die oorwinning 
behaal is, en die afgedwaaldes teruggebring is na die 
Koninkryk van God, sal ons gaan sit in die Koninkryk van 
God, en saam met ons Melgisédek, Wat geen begin van dae het, 
of einde van jare nie. O, goeiste! Hy’s die kettinglose, Ewige 
Een, weer die nagmaal saam met Hom eet.
93 O, wat ’n pragtige prentjie gee hierdie wonderlike Ou 
Testament aan die Nuwe Testament gelowiges. “Die wet wat ’n 
skaduwee gee van dinge wat sal kom, en nie…” Luister. “Die 
wet wat ’n skaduwee het van die toekomstige weldade, en nie 
die einste beeld van daardie dinge nie.” Dit was ’n skaduwee 
van die beeld.
94 Dawid het oor die wêreld regeer, in die goue eeu van Israel. 
Wat was hy? Die skaduwee. Dawid wat op die troon sit, die 
hele wêreld aan sy voete, waarvan was dit die skaduwee? Dit 
het Iets geskadu, die Seun van Dawid omhul, wat die Seun 
van God is, Wat Melgisédek is: “wie se begin van dae en einde 
van jare, Hy niks het nie.” Die skaduwee van, gedurende die 
Millennium, Hy op die Troon van Dawid sal sit en alle volke 
sal regeer.

 “Die skaduwee van weldade.”
95 Wat is dit vandag? Ons kyk en sien die skaduwee, mans en 
vroue wat bely om Christene te wees, en lewe soos die wêreld. 
Hulle sê: “O, ek behoort aan die kerk. Watter verskil maak 
dit?” Dis ’n skaduwee van die bedrieër, uit die tuin van Eden, 
wat voorgegee het om goed te wees, wat voorgegee het om Lig 
te hê, wat voorgegee het om wysheid te hê, maar ’n bedrieër 
was. En dis hoe mans en vroue vandag maak, wat die Naam 
van Jesus Christus aanroep en nie van sonde afstand doen 
nie, die straf voorafskadu wat hulle sal ontvang saam met 
hom wat die bedrieër is. Jesus het aan daardie godsdienstige 
Fariseërs gesê: “Julle is van julle vader, die Duiwel.” Ek hoop 
julle vind dit. Ek hoop hierdie gaan baie diep in. ’n Skaduwee 
van bedrog.
96 Wat doen daardie ware, koninklike, een honderd persent 
Christen dan, wat wedergebore is van die Gees van God, wie 
se name geskryf is in die Lam se Boek van die Lewe voor 
die grondlegging van die wêreld? Wie…Laat kom, laat gaan, 
wat wil, hulle hou vas aan God se onveranderlike hand. Wat 
is dit in hulle hart wat honger vir iets oorkant? “Vir hulle,” 
het die Bybel gesê: “wat so maak, duidelik hulle getuienis 
bely, en hulle lewe, dat hulle soek na ’n Stad wat kom, wie se 
Boumeester en Oprigter God is.”

97 Wat is die honger in jou hart, vanmôre, om te wil staan in Sy 
Teenwoordigheid? Wat is daardie honger in jou hart, vanmôre, 
die uitreiking met alles wat in jou is? Jou hele siel en jou lewe 
roep uit na iets, tot jy sê: “Ek gee nie om wat kom of gaan nie.”
98 O God! Iets in jou, wat na die wêreld kyk, en die trane 
loop af in jou hart. “O, verlore broer!” Sien die vroue in hulle 
lae, onsedelike wyse. En sien mans drink, en rook, en vloek, en 
dobbel; en kerk toe gaan. Wat is dit in jou hart wat uitroep: 
“My verlore, afgedwaalde broer”?
99 Jy het Iets Hierbo aangeraak. Jy is verbind met die ander 
punt van die lyn. Jy het ‘n—’n ketting aangeraak, ’n Hoofweg, 
wat die Ewigheid in die begin geketting het. Toe jou naam 
daar geplaas is, en gesien is deur die groot eienskap, of 
karaktertrek van God se kennis, wat afgekyk het en gesien het 
dat jy Tuis gekom het. En, tog, verblind deur die dinge van die 
wêreld hieronder, het jy ’n begrip. Wanneer die Heilige Gees 
afhardloop met hierdie ketting van bloed, en jou hart vang, 
spreek Dit van ’n beter Land, en ’n beter Plek, en ’n beter Stad. 
Daarom, kan jy sê:

Hierdie wêreld is nie my huis nie,
Ek reis net daardeur;
My skatte is weggebêre
Ver anderkant die blou.

100 God wat praat. Laat kom, gaan, wat wil; jou hart is steeds 
gefokus. Dis ’n skaduwee, die skaduwee is voor jou. Dis wat 
die skaduwee maak. “Die wet wat ’n skaduwee het,” van die 
doop van die Heilige Gees. “Die wet wat ’n skaduwee het.” 
Dis waarom Hy gesê het, in die Bybel, jy moet neem en Skrifte 
met Skrifte vergelyk, en dit laat deurkom. En as dit kom, 
’n merk daarin, onthou, is jy uit gelid. Bly in daardie weg, 
daardie—daardie gelid van die Skrif.
101 Nou: “Die wet wat ’n skaduwee het, kan nooit die 
aanbidder vervolmaak nie, kan nooit die wat toetree, tot 
volmaaktheid lei nie. Want…” Luister, 2de vers. Ons sal dit 
probeer, die volgende vyf minute. Kyk.

Anders sou hulle opgehou het om geoffer te word?…
102 As die bloed van bulle en bokke en skape en verse, en 
as die hoëpriester die regte orde was, dan sou die wêreld 
voortgegaan het. Die dood sou daaronder opgehou het. 
Begryp julle dit? Laat dit net ’n minuut insak. As Kajafas, 
die hoëpriester, die offer van dierelewe, die man sou 
vervolmaak, en hom Ewige Lewe sou gee, dan was daar 
geen rede vir enigiets anders om plaas te vind nie. Dit sou 
reguit voortgegaan het. Ewige Lewe sou begin het, en reguit 
aangegroei het. Maar daar moes ’n skaduwee wees van die 
ware Lam van God wat moes kom om die sonde van die wêreld 
weg te neem, wat vooraf gespreek is deur God.



16 DIE GESPROKE WOORD

103 En die mans en vroue vandag, wat voorafgeken is deur God 
voor die grondlegging van die wêreld, hulle name is geskryf in 
die Lam se Boek van die Lewe. As hulle skree, goed. As hulle 
nie, goed. As hulle dit doen, goed. As hulle nie, goed. Want, 
God het alreeds so gesê. Dit moet gebeur. “Dis nie hy wat wil, 
of hy wat hardloop nie, dis God wat genade betoon.” God se 
keuse, nie ons s’n nie.
104 Nou let op. “Sou daardie offers dan nie opgehou het nie? 
Sou daar nie opgehou word om hulle te offer nie? want…” 
Hoekom? Hier kom ons nou by die afsluiting; die skool is uit. 
“Omdat die aanbidder…” Hoekom? “Omdat…” O, ek voel 
nou soos ’n klein kindjie met ’n Kersfees speelding. Ek is so 
bly Hieroor. Hoe ek daarvan hou om Dit aan die Kerk te gee, 
aan julle gelowiges, om julle te laat sien wat die Waarheid 
is! As hulle reg was, sou dit nooit opgehou het nie; dit sou 
voortgegaan het, Ewige Lewe. “Omdat die aanbidder…” 
Nou lees Dit saam met my: “Die aanbidder eens…” Nie elke 
herlewing, tot elke Sondagoggend nie.

…maar die aanbidder nadat hulle eenmaal gereinig 
is, geen bewussyn van sonde meer sou…het nie.

105 Wat? “Die aanbidder eens gereinig.” As die 
reinigingsmiddel van die Bloed van die Lam, eenmaal deeglik 
uitvee, die aanbidder skoonmaak, is die einste bewussyn van 
sonde weg. Dink daaraan.
106 Die woord bewussyn, in die regte interpretasie, wat 
ons hier sou gebruik. Hierdie is die King James weergawe. 
In Engeland beteken dit ’n bewyssyn. Hierin, sou dit “die 
begeerte” beteken. “Die aanbidder eens gereinig,” deur 
die reinigingsmiddel van Christus by die Gólgota: “het geen 
begeerte meer vir sonde nie. Ou dinge het verbygegaan; alle 
dinge het nuut geword.”
107 Nou, jy kan sing soos ’n lewerik, en steeds haat, boosheid, 
en onmin in jou liggaam hê, in jou siel. Jy kan skree soos ek weet 
nie wat nie, jy het dit steeds. Jy kan dans in die Gees, jy kan 
praat in tale, jy kan profeteer, jy kan preek, enige van daardie 
dinge, en steeds boosheid, jaloesie, onmin in jou hart hê.
108 Maar wanneer die ware, egte voorbestemming van God se 
Ewige Woord, en jou naam daar geskryf was, en die Bloed ooit 
daardie persoon reinig; die einste gedagtes daaraan, veroordeel 
hom in die spore waar hy staan.
109 Gesê: “Veroordeel my nie. Ek gaan na hierdie plekke toe; 
ek veroordeel my nie.” Hoekom doen dit dit nie? Jy, as ’n 
negatiewe aanbidder is nooit gereinig deur die Bloed van Jesus 
Christus nie.
110 En die wetlikes het hierdie idee beetgekry: “Halleluja, ek 
sal my rokke onder op hierdie manier dra en my rokke onder 

soos hierdie. Ek sal my hare lank laat groei, en ek sal reg 
wees.” Dis ’n leuen. En hulle wys terug na die vrou met kort 
hare, en met kort rokke, sê: “Sy gaan hel toe.” Ek kan dit nie 
sê nie. Maar ek dink daardie dinge is goed. Ek veroordeel hulle 
nie. Maar wanneer jy jou Ewige hoop en verlossing op daardie 
doktriene grond, is jy veroordeel daarmee saam.
111 Die man of ’n vrou, dit maak nie saak of jy dit, dat of 
die ander is nie, jy kom na die fontein gevul met die Bloed, 
getrek uit Emmanuel se aar, en laat die reinigingsmiddel van 
die Bloed van die Here Jesus Christus jou sondes reinig.
112 Broer, dit sal nie saak maak nie, jy kan steeds rokke so 
lank hê, jy kan steeds nie ’n kortmou hemp dra, julle mans, en 
daardie dinge, of wat julle ook al wil doen; maar as jy steeds 
boosheid het, en jaloesie en onmin. Jy mag gehardloop, gedans, 
in tale gepraat het, geskree het, die Evangelie gepreek het, of 
enigiets, maar jy is verlore totdat daardie Bloed jou gereinig 
het en die Goddelike liefde van die Here Jesus Christus, in jou 
hart geplaas het, en die Lewensafdrukke van Christus agter jou 
laat. Amen.
113 “Waar daar tale is, sal hulle ophou. Waar daar profesie 
is, sal dit faal. Waar daar kennis is, sal dit verdwyn. Maar 
wanneer dit wat volmaak is, gekom het, word dit wat ten dele 
is tot niet gemaak.”
114 En ons rus vandag, as wetlikes, op een of ander wetlike 
ding wat ons gedoen het. Wel, toe ek ’n sondaar was, was ek ’n 
luiperd. Hoe meer ek probeer het om op te hou met dit en op 
te hou met dat, het ek net my kolle duideliker gemaak. Ek was 
’n skynheilige op die koop toe, en so was julle ook. Maar die 
dag toe jy na Gólgota toe gekom het, na die reiniging, waar die 
ware Lam…
115 Onder die Ou Testament, het hulle ’n lam gebring. Hulle 
sou uitgaan en owerspel pleeg. Hulle sou kwaad word, en stry, 
en baklei, en vloek. En, as hulle het, sou hulle ’n lam bring, dit 
na die priester toe bring, sê: “O, priester van God!”
 “Ja?”
116 “Ek het my buurman gevloek. Ek—ek het owerspel 
gepleeg. Ek het ’n leuen vertel. Ek het gesteel.” Sy hande op 
hierdie sterwende lam gelê, sonder ’n vlek. Die priester het 
dit ondersoek; moes eenkant gehou word, om te sien of dit reg 
was. Sy hande daarop gelê, en hulle het die keel gesny. En die 
bloed het bo—oor sy hande gegaan, en die klein lammetjie wat 
blêr, skop, en sterf.
117 En die aanbidder wat daar gestaan het, het gesê: “Ja, dit 
moet ek wees, maar die lam neem my plek.” Maar hy het weer 
uitgegaan met dieselfde begeerte. Hy sou dit weer doen, net so 
gou as wat hy ’n kans gekry het.

118 En dis hoe mense vandag maak. Hulle kom in en bely, en 
sê: “Ek het dit, dat of die ander,” en gaan weer uit; en draai 
om, doen weer dieselfde ding. Sluit by een kerk aan, nog een; 
as hierdie een met ietsie begin, wel, gaan na hierdie een en 
daardie een.
119 Maar waarvan was dit die skaduwee? Dit was onvolmaak. 
Dit kon nooit sonde wegneem nie, maar dit was ’n skaduwee 
van die ware dubbelgenesing wat sou kom.
120 En toe Jesus Christus, die Seun van God, gekom het, en 
gesterf het by Gólgota, en die aanbidder eenmaal sy hand plaas 
op die hoof van die Here Jesus, en weet dat die geskree en 
gehuil by die kruis, daardie dood, daardie plaasvervangende 
lyding, hy dit self behoort te betaal, in daardie dieptes van die 
hel waarnatoe hy moes gegaan het. Hy weet dat Christus die 
plek betaal het om sy sondes te bely.
121 Wat het dan gebeur? Wat het die verskil gemaak? Wat 
het uit die lam uitgegaan, uit die bloed? Het die lewe gegaan. 
En die bloedsel was op sy hand. Die lewe het om die altaar 
gesirkel, maar die lewe die lam kon nie terugkom op die 
aanbidder nie, hoewel hy bely het dat hy verkeerd was, en die 
lam sy plek geneem het. Want, ’n aanbidder het ’n siel, en hy 
kon nie lewe as ’n dier nie. Reg.
122 Maar, O God, haal albei hamers van die haelgeweer oor, 
en laat albei lope na hierdie kerk gaan, is my gebed. Maar 
wanneer die aanbidder…
123 “Hy wat My Woorde hoor en glo aan Hom wat My 
gestuur het, het ewigdurende Lewe, die Heilige Gees. Sal nie 
in die oordeel kom nie, maar het oorgegaan uit die dood na 
die Lewe.”
124 Wanneer die aanbidder sy hande op die hoof van die 
sterwende Lam van Gólgota plaas, en sy sondes bely, en God 
herken dit as opreg uit sy hart. Hy bely sy sonde. Daardie 
sirkulerende Lewe, naamlik die Heilige Gees van Jesus 
Christus, draai terug in die aanbidder in. En hy is gereinig, en 
het geen begeerte meer van sonde nie. Want hy is gelei deur die 
Gees van God, en nie sy eie lewe nie, van dan af. Hy sal foute 
maak, sekerlik, maar daardie Lewe sal hom vashou.
125 Kyk. Laat ons afgaan na die vier—…14de vers. Ons het 
nie tyd om dit klaar te maak nie. Laat ons die 12de vers neem.

Maar Hy (nie die lam nie)…Christus!
Maar Hy…

126 Hy praat nou van die hoëpriester orde. Hoe die priester in 
die tempel ingegaan het, ensovoorts; aanbidding. Hoedat die 
aanbidder uitgegaan het met dieselfde begeerte. ’n Man kom 
na die altaar, en sê: “Ja, ek wil nie hel toe gaan nie.” Prediker 
preek oor hoe warm die hel is, en die altaar is vol mense. “O 

God, wil nie hel toe gaan nie.” Maar hulle is nooit gewillig om 
daardie self oor te gee nie, sê: “Ja, Here. Nie my wil, van nou af 
nie, maar Uwe.”
127 Regtig besef wat jy doen. Sê: “God, wees my genadig.” 
Die Bloed van Jesus is dan op jou hande. Moenie jy uitgaan en 
dieselfde lewe begin lei wat jy het nie. Daardie Bloed sal jou 
veroordeel, aan die einde, in die Oordeel. Jy beter die Lewe hê 
wat in daardie Bloed is, om terug te keer na jou lewensbloed, 
terug te keer na jou hart en jou ’n ander Christ—…lewe te laat 
lei, ’n ander persoon. “Die aanbidder eens gereinig.” Kyk hier.

Maar Hy het, nadat Hy een slagoffer vir die sondes 
gebring het, vir (hoe lank?) altyd (daardie kettinglose 
Ewigheid)…vir altyd gaan sit aan die regterhand van 
God. (Aan die einde van die pad.)

128 Waar is Hy? Aan die einde van die pad. Julle onthou, voor 
verlede Sondag, die Sondag wat ek gepreek het en die arkie 
van Moses geïllustreer het, wat afgegaan het deur die riete en 
alles? Julle onthou hoe julle oumense begin huil en skree het, 
toe ek vir die kinders gepreek het? Het al daardie klein swart 
en blou ogies gehad, wat hier op die voorste ry gesit het, hulle 
vertel: “As jy jou lewe verloor, sal jy dit vind. As jy jou lewe 
behou, sal jy dit verloor.” Onthou julle dit, kerk?
129 Julle onthou, toe ek in illustrasie was, die illustrasie gegee 
het van daardie oggend toe Jogebed en toe Amram, Aäron en 
Mirriam, almal gekniel voor daglig, met hulle hande in die 
lug op, en sê: “God, U het vir ons die baba gegee, nou gee 
ons dit terug vir U. U het dit vir ons gegee, dit was nie ons 
s’n nie, dit was U s’n. U het dit vir ons gegee, en nou gee ons 
dit terug vir U.” [Leë kol op band—Red.] “Ons dit hou, sal die 
hekse van die hel dit doodmaak.” Daardie ou lang kromneus 
vroue daar uitkom en sy klein koppie neem en dit teen die 
muur stukkend slaan. Ons sal dit verloor as ons dit behou. 
Maar as ons dit teruggee aan die Een wie dit vir ons gegee 
het, sal ons dit behou.”
130 Dis dieselfde ding in jou klein bootjie vanmôre, broer, 
suster. Jy het ’n vrag daarbinne, die kosbare vrag ooit was. 
Dit word jou siel genoem. Gaan voort, hou dit, lewe soos jy 
wil, jy sal dit verloor so seker as wat ek hier staan. En as jy dit 
teruggee vir God, en jou wil oorgee, sal jy dit behou. Jy sal dit 
vind. Jesus het so gesê. Onthou.
131 En toe hulle hierdie ingestoot het, die skat van hulle hart, 
toe hulle dit buite in die rivier ingestoot het, ou krokodille 
wat naderkom. Ek kan God sien, soos ek gesê het, van Sy 
Troon af opstaan.
132 Julle weet, daar is baie beproewinge wat hieronder 
aangaan. Maar daar is Iemand wat na hulle kyk, die hele tyd. 
“Hulle het nie hulle lewe liefgehad tot die dood nie.”

133 Toe arme ou Amram, met sy enigste, geliefde klein kindjie. 
Klein Jogebed het dit pas laat drink aan haar boesem, en 
moes dit toe in die ark sit en dit uitstoot in die riete, waar 
die kaaimanne vet was op klein babatjies. Daar, toe sy daar 
gestaan het en die trane wat teen haar wange afloop, het God 
gesê: “Kom hier. Gabriël, kom ’n oomblik hiernatoe. Ek wil vir 
jou iets wys. Ek het iemand wat My werklik glo.” Amen.
134 God, laat my daardie tipe persoon wees, wat kan sê: 
“God het so gesê. Dis reg.” En so dood wees vir enigiets 
anders, totdat dit ’n klinkende metaal of ’n luidende simbaal 
geword het.
135 Gesê: “Kom hier, Gabriël. Al julle Engele, kom hiernatoe. 
Ek wil vir julle iets wys. Sien daardie man daaronder met 
sy hande op? Hy het sy eie baba uitgestoot. Ek het dit vir 
hom gegee, nou gee hy dit terug. Ek sal sien dat hy dit 
behou.” Amen. Gesê: “Gabriël, roep tienduisend Engele met 
marsjeerbevele. Ek wil hulle hierbuite hê.”
136 Gabriël het ’n klein basuin geblaas, en dit het oor die 
gange van die Ewigheid gegaan. Tienduisend gewapende 
Engele het afgestap.
137 Gesê: “Versprei julleself op—en—af langs die rivier. Sien 
dat geen kaaiman, niks anders, een van hulle gaan aanraak nie. 
Dit is teruggegee aan My.”
138 Gabriël het gesê: “Here, Hoofkaptein, waar gaan U wees?”
139 “Ek gaan aan die punt van die lyn wees. Ek gaan 
daaronder ontvang.”
140 Dis dieselfde ding wat Hy vandag doen. Wanneer ’n man sy 
vertroue plaas in die Here Jesus, sy sonde bely, kry die Heilige 
Gees daardie man beet, en Christus staan aan die ontvangkant. 
Gaan deur baie maalgate, en kaaimanne, en bangmakery, en 
alles anders waardeur ons gekom het.

Deur baie gevare, swoeg, en strikke,
Het ek alreeds gekom;
Dis genade wat my sover veilig gebring het,
Dis genade wat my Huis toe sal neem.

141 Wie is aan die ontvangkant? Luister.
…vir altyd gaan sit aan die regterhand van God;
En wag nou verder (oorkant bo aan die einde van 

die pad) totdat Sy vyande gemaak is ’n voetbank van 
Sy voete.

142 Is julle gereed? Hier is dit. Hier is die laaste draai van die 
slot. Hier is die laaste kollig van die flits. Hier is die laaste inkap 
van die spyker. Hierdie is die Een wat Ewigheid aan Ewigheid 
heg. En, daarbinne, het die swaard van God se verlossing deur 
die hart gegaan, in die ophang van Sy afgevaardigdes, aan 

die Heilige Gees. Hier is dit, Hebreërs 10:14. Luister. Nie my 
woord nie; maar God se Woord, wie Dit gespreek het voor die 
grondlegging van die wêreld. Dit moet so wees.

Want deur een offer het Hy vir altyd 
(v—o—l—m—a—a—k) volmaak dié wat geheilig word.

143 Volmaak hoe lank? Tot die volgende keer wat jy verskil van 
jou buurman? Tot die volgende keer wat jy iemand sien, een of 
ander man of vrou wat wellustig is? Tot die volgende keer wat 
jy die kans sien om ’n groot leuen te vertel? Tot die volgende 
keer wat jy sien waar jy iemand kan indoen en hulle seermaak, 
en hulle kan wegdryf van die kerk, sodat jy een of ander tyd 
iemand kan kritiseer?
144 “Hy het vir altyd geheilig, vir altyd volmaak.” Waar die 
Heilige Gees…Jy mag iets sê, een of ander tyd, verkeerd is. 
Dis reg. Jy mag iets doen, een of ander tyd, verkeerd is. Dis 
reg. Maar sodra jy dit doen…Hou die volgende vers dop.

En ook die Heilige Gees…
145 O, goeiste, ek kan net nie meer preek nie. Kyk.

…die Heilige Gees gee aan ons getuienis;… 
(Goeiste!)

…die Heilige Gees gee aan ons getuienis;… nadat 
Hy tevore gesê het:

Dit is die verbond wat Ek met hulle sal sluit na dié 
dae, spreek die Here verder: Ek sal My wette gee in 
hulle hart, en in hulle verstand sal Ek dit inskrywe,

en aan hulle sondes en hulle ongeregtigheid sal Ek 
nooit meer dink teen hulle nie.

146 O God! “Elke mens wat hierdie hoop het, reinig homself 
selfs soos God rein is.”
 Laat ons bid.
147 Hemelse Vader, ons dank U, vanmôre, vir die reiniging van 
die Heilige Gees, vir die genade van die lewende God. Ons 
was sondaars, onregverdig, goddeloos, afstootlik; sonder God, 
sonder hoop, vervreemd in die wêreld, en Christus het gekom 
en ons plek geneem. Deur voorkennis het God ons in hierdie 
toestand gesien, wetende dat ons gehonger en gedors het. Geen 
wonder dat Jesus gesê het: “Hulle sal gevul word,” nie. Nie “’n 
lidmaat word,” nie. Nie “hulle sal aansluit,” nie. Maar: “Hulle 
sal gevul word; honger en dors na geregtigheid.” Met ander 
woorde: “honger en dors,” in die wete dat ons niks in onsself 
kan doen nie, maak nie saak wat ons doen nie.
148 Die Duiwel kan ons elke gawe laat naboots. Kan ons laat 
uitgaan en ons hande op die siekes lê, en hulle sou gesond 
word. Kan ons met tale laat praat. Kan ons tale laat uitlê. Kan 
ons wysheid, kennis laat hê. Maar dit neem nie dit nie, Here.

149 U het gesê: “Baie sou kom in daardie dag, en sê: ‘Here, 
Here, het ek nie hierdie dinge in U Naam gedoen nie?’” Hy het 
gesê: “Gaan weg van My, julle werkers van ongeregtigheid. Ek 
het julle nooit geken nie.”
150 O God, laat ons hoop dan gebou word op niks anders as 
Jesus se Bloed met regverdigheid nie.

Wanneer alles om my siel padgee,
Dan is Hy my hele hoop en vertroue.
Want op Christus, die vaste Rots, staan ek,
Alle ander grond is sinkende sand.

151 “Om Hom te ken, is Lewe,” nie om die opdragte te ken nie. 
“Om Hom te ken,” die Persoon.
152 Ek bid, Vader, vir elke sondaar in die gebou vandag, dat 
U hulle net nou sal red. En mag hulle, sonder enige emosie, 
sonder enige teenstrydighede van die Duiwel; maar mag hulle, 
met ’n ware, onvervalste geloof, glo wat hulle gepreek gehoor 
het, en die Heilige Gees aanvaar Wie Dit gebring het. Skenk 
dit, Here, want dis in Sy Naam wat ons dit vra.

 En met ons hoofde gebuig.
153 Ek wonder of daar iemand hier is vanmôre…Nou ek wil 
hê julle…bedaard, eerlik, waarlik; maak nie saak wat jy 
gedoen het nie, maak nie saak hoeveel beginne jy gemaak het, 
of hoe lank jy aan die kerk behoort het nie. Is jy opreg, uit die 
dieptes van jou hart, hiervan, wat weet dat die dinge van die 
wêreld van jou af weggegaan het? Te weet dat, dag na dag, 
en jaar na jaar, dit aanhou, jou anker hou? Daar is Iemand, 
oorkant, vooraf geskadu aan die einde van die pad, waar 
hierdie groot kinkel reguit getrek sal word. Daar is Iemand 
daar wat aan jou hart trek, met die wete dat jy eendag opgelig 
sal word. As dit nie weg is uit jou hart vandag nie, vriend, 
medeburgers, pelgrim…
154 Arme, kuddetjie, God seën julle hart. Sien julle hier sit, 
met grys hare en krom skouers. Sien arme, kindertjies, wat 
miskien maaltye moes misloop. En sou ek hier staan en enigiets 
verkeerds vir julle sê? Dit, wel, God verhoed! Ek sou wees 
’n…Ek behoort te kniel en te bely voordat ek selfs gepreek 
het. Ek het julle lief. En dis met ware Christenliefde.
155 Wees nou eerlik met die Heilige Gees. Het al daardie dinge 
van jou weggegaan? Of, het Satan jou bedrieg, en jy lewe net 
’n halfpadlewe? Partymaal dink jy: “Wel, goed,” en volgende 
keer, wel, jy: “Wel, ek weet nie”? En dinge gebeur, waarvan jy 
weet. En as dit jou toestand is, dan, vanmôre, wil jy dit alles 
oorgee aan Christus.
156 Onthou wat Hy gesê het. “Hy wat My Woorde hoor, en 
aan Hom glo wat My gestuur het, het, op hierdie oomblik, 

ewigdurende Lewe.” Oordeel is verby. Van daardie tyd af 
aan, sal die ding dood wees. As jy dit regtig aanvaar, sal dit 
ditself bewys.
157 Nou kyk. Moenie mislei word nie. Julle onthou hier, lang 
jare gelede, toe ons die kerk in orde gehad het? Ek praat met 
julle, en julle bid; hoofde gebuig. Onthou toe ons die kerk in 
orde gehad het? Toe ’n boodskap gegee is in profesie, of in tale 
en uitleg, toe ons dit neergeskryf het en dit gelê het hierbo op 
die platvorm, drie mans as getuies. Ek het die boodskap gegee 
vanaf die platvorm. As dit nie gebeur het nie, het julle ’n bose 
gees onder julle gehad. Julle sou hier opkom en dit regmaak.
158 As ’n persoon gedoen het wat verkeerd was, ’n suster of 
broer wat hulle sien verkeerd doen het, het hulle na hulle toe 
gegaan. Wanneer hulle in die kerk ingekom het, hulle aan die 
arm geneem, hier agter in die klein kamertjie ingegaan, gesê: 
“Broer, ek het jou gesien by die verkeerde plek. Ek gaan dit nie 
voor die kerk sê nie, want ek het jou lief. Jy was verkeerd. Laat 
ons nou bid.” Sien?
159 Nou wees julle eerlik met julleself. As die liefde van 
Christus in jou hart is, bo alles anders, God seën jou; jy’s 
reg. Maar as dit nie is nie, moenie mislei word nie. Daardie 
geeste is misleidend soos hulle kan wees. Hulle mislei jou. Dis 
wat die een gedoen het aan Eva, haar ’n hele klomp nuwe 
waarheid vertel. “O, ja, God het gesê. Uh—huh.” Maar daar’s 
’n klein foutjie daarin. Dis wat…Dis wat ons vanmôre 
gebreek het; ons sien die klein foutjie in die ketting. Dis wat 
al die probleme veroorsaak.
160 Broer, as dit nie presies saam met die hart van God gaan 
nie, sal jy nou jou hand opsteek na God, en sê: “God, hierdeur, 
wil ek werklik reg wees”? Niemand behalwe ek sal kyk nie. 
Steek jou hand op. God seën jou, dame. Iemand anders? God 
seën jou. God seën jou, en jou, en jou, en jou, jou. God seën 
jou. Nou, Hy ken jou. Hy ken elkeen van julle. Hy weet net wat 
julle begeer.
161 Nou, ons outydse manier (terwyl julle julle hoof buig) is vir 
mense om na die altaar te kom. Dis goed. Ek hou daarvan. Dis 
nie ’n Bybelsaak nie. Dis net ’n kerkdoktriene.
162 “Aan soveel as wat Hom ontvang het, het Hy die mag gegee 
om seuns en dogters van God te word.” Reg terwyl julle sit, en 
julle julle hand opgesteek het, ’n dosyn of meer van julle hier, 
sal julle nou aanvaar, in die dieptes van julle hart, nadat julle 
sê dat julle voel dat julle behoort te? Sal julle, selfde groep wat 
julle hand opgesteek het, sal julle julle hand opsteek, sê: “Ek 
sal dit nou aanvaar, Broer Branham. Ek sal nou Jesus aanvaar. 
Maak nie saak wat ek gedoen het nie, ek aanvaar Hom nou as 
my Liefhebber, en my Verlosser”? God seën jou, meneer. God 
seën jou, meneer. God seën jou. God seën jou, dame. “Ek sal 

Hom nou aanvaar. Iets in my hart sê my dat ek—ek—ek wil. 
Daar is iets wat vir my vertel dat ek moet, op hierdie oomblik. 
Hierdie is my dag. Miskien die volgende keer, sal ek te ver weg 
wees.” God seën jou, meneer. God seën jou, broer. God seën 
jou, dame. Ek sien jou hand. “Nou voel ek ek moet dit doen.”
163 Vriende, die kerk koel af. Amerika gaan spoedig geoordeel 
word. Elke nasie het dit ontvang. Wat gaan julle wees ’n 
honderd jaar van nou af? Gaan iewers wees. Een of ander tyd 
tussen hierdie minuut en ’n honderd jaar van nou af, gaan julle 
uit hierdie wêreld uit. Jy beter seker wees. Moenie daarmee 
speel nie. Die Woord word gepreek deur die Heilige Gees, en 
Dis die Waarheid wat uit God se Woord kom. Daar is Iemand 
wat jou liefhet.
164 Nou, jy kan nie jou hand opsteek, behalwe as Iemand jou 
geroep het om jou hand op te steek nie. Dis die Heilige Gees. 
“Niemand kan na My toe kom, behalwe as My Vader hom 
eers trek nie.” En as Hy jou genoeg liefhet om aan jou hart te 
klop, en sê: “Ja, Ek bedoel jy. Hierdie is die tyd. Ek wil inkom, 
voordat Ek jou voortydig van hierdie aarde moet afneem. Ek 
sal jou nou vra om jou hand op te steek.” Sal jy dit nie dan 
doen nie?
165 Nog een sê: “Ek aanvaar dit nou, uit die dieptes van my 
siel”? Nou gaan ek vir julle bid. God seën jou, dame. Ek het net 
gevoel, dierbare suster, dit was jy. Ek het daar teruggekyk…
Natuurlik, julle almal besef ek is net ’n paar dae, ’n paar ure, 
voor die diens oorkant. Ek bly nou baie in my kamer, biddend. 
Genesingsdiens; die Engel van die Here is naby. Groot dinge 
sal plaasvind. Ek het omgekyk, en Iets in die kamer sien 
staan, Dit was oor ’n jong vrou. Ek het andere hulle hand 
sien opsteek. Ek het ’n bewys gevoel dat dit waar was. Ek het 
gedink: “As ek nog een oproep maak, as daardie vrou net haar 
hand sal opsteek.” En sy het. Dit was dit.
166 Nou, God, die Liefhebber van ons siel, wie is ons, in elk 
geval? Wel, voor die wêreld ooit gevorm is, het U elke muskiet 
geken wat op die aarde sou wees, elke mier, elke sandvlooi. U 
is oneindig. En U het geweet dat, vanmôre, dat mense hulle 
hand sou opsteek. U het dit geweet. Wel, U het hulle gesien 
voor die wêreld begin het. U het dit geweet, altyd. En U het 
geweet dat hierdie ding sou plaasvind, dat U U liefde aan U 
mense kon betoon. U het gesê U het Farao opgerig en sy hart 
verhard, dat U U mag kon wys, hoeveel te meer sal U U liefde 
betoon! Satan, daardie bose, wat reg na verkeerd verdraai het, 
U het hom dit laat doen, omdat U dan U liefde aan U mense 
kon betoon. En, O God, ons het U so lief! Ons waardeer U.
167 En ek bid, God, dat hierdie mense ’n Christen, nederige 
lewe sal lei, vanaf hierdie dag af aan, omdat hulle U aanvaar 
het. En as daar andere is, miskien het ek hulle nooit almal 

gesien nie, miskien het U hulle nooit aan my gewys nie, maar U 
het met hulle gepraat. As daar andere is, seën hulle ook. Want 
ons vra dit in Jesus Christus se Naam. Amen.

Daar is ’n fontein gevul met bloed,
Getrek uit Emmanuel se are,
En sondaars onder daardie vloed gedompel,
Verloor al hulle skuld…(Stadig nou, suster.)

168 Julle weet, gister, was Broer Roberson bo by Broer Wood se 
huis. Ek het afgeglip. Ek het gewag vir ’n besoekende prediker 
om te kom. Hy het ’n film aangesit, en die film was…Baie 
daarvan waarna ons gekyk het, maar, een daarvan, toe die 
kerk by die deur uitgeloop het. En ek het myself daar sien 
uitkom, en ek het gekyk: “O, goeiste! Man, hoe, wat ’n paar 
jare aan jou gedoen het!” En ek het weer gekyk. Dit het op my 
gedagte gekom, vanmôre.
169 Net nog ’n paar dae het ons van hierdie geswoeg en sondes. 
En ek dink van die kere wat ek daardie lied hoor begin het, 
hulle hier na bo sien kom het, om die altaar gestaan om 
nagmaal te neem. En ek het die kiswiele hoor kraak, soos sy 
deur die kamer daar gegaan het, hulle uitgeneem het.
170 Onthou, die prediking van hierdie Woord sal wees ’n…
Staan in die Oordeel. En ek moet agter Dit staan, daar staan. 
Ek moet ’n getuie daarvan wees. Ek kan Dit nie terugneem 
nie. Ek het Dit klaar gesê. Ek moet Daarby bly. Dit gaan my 
ontmoet in die Oordeel, net soos God Sy Woord gesê het, en Dit 
nie kan terugneem nie. Sien?
171 En ek weeg elke woord, eers in my hart, en kyk of ek dit 
wil sê, self. As dit verkeerd blyk, sê ek dit nie. Ek laat Hom dit 
sê. As—as Hy iets sê, teenstrydigs, al sou ek dit nie glo nie, sou 
ek dit sê, in elk geval, want dis Hy. Ek wil seker wees, want ek 
wil nie enige foute maak daardie dag nie.
172 Julle weet, dit gaan baie donker wees, onder by die 
rivier, daardie dag. Gaan niemand daar wees om te help nie. 
Jy gaan geen geld daarnatoe neem nie. Jou vriende gaan in 
dieselfde toestand wees waarin jy is; gaan baie donker wees. 
Jy moet oorgaan. Ek wil seker wees my kaartjie is reg. Ek wil 
seker wees, wanneer ek daarna kyk, ek die rooi Bloed van 
my Meester sien. Dan wanneer ek hoor, naderhand, die ou 
Skip wat blaas, gaan dit alles reg wees dan. Maar ek wil geen 
probleme daaronder hê dan nie. Ek wil dit nou afhandel. As 
daar enige probleme is, wil ek dit nou afgehandel hê. Ek gaan 
elke stukkie genade nodig hê wat ek kan kry, op daardie dag.
173 Ek gaan eerlik wees. Soos ’n groot onderwyser gesê het, nou 
die dag, hy wou nie gewild wees nie, hy wou eerlik wees. Ek 
voeg my stem by hom. Ek wil eerlik wees. Ek wil die waarheid 
vertel, sodat op daardie dag, wanneer dit wel kom, ek die krete 
rondom die oewer hoor, ek wil afkyk en seker wees.

174 Soos die Hebreeuse kinders, toe hulle daardie swart vlerke 
sien oorkom, van die dood, sê die klein seuntjie vir sy pa: “Is jy 
seker die bloed is op die kosyn?”
 Die pa het uitgekyk: “Ja, seun, die bloed is daar.”
 “Wel, dan’s dit goed. Ons is veilig.”
 Dis nie daar, vanmôre nie, vriend? Wees seker.
175 Nou, Ora May, ek weet jy’t gekom om voor gebid te word, 
sus. Hierdie arme meisietjie, hoe sy hier op die ry sit, soos ’n 
klein dingetjie. Daar, klein Shirley wat hier sit, aan die huil, 
pas ingekom van Arizona af. Ek dink aan daardie kindertjies. 
Julle almal onthou hulle, hierbuite in ’n klein—’n klein ou 
saamgehokte huisie, hulle arme ou pa het saam gesit agter die 
kerk vir hulle. Onthou, daardie kêreltjies, hoe ek…hoe ons 
almal hulle ken. Hoe arme klein Ora May…Dit neem twee om 
’n familie groot te maak. O God, hierdie verskriklike ding van 
huwelik en egskeiding. En hoe Curtis die beste gedoen het wat 
hy kon, met hulle. Hy het hard gewerk. Maar, ’n kind, maak 
nie saak wie dit is nie, het ’n moeder se liefde nodig. Iemand 
om hulle lief te hê. Dis die natuur, om jou gevoel te stil.
176 Ek is ’n jagter. Ek bestudeer natuurlewe. Dis net…En 
ek gaan uit en bestudeer dit net. ’n Ou ma—beer, wanneer sy 
ingaan, in die herfs van die jaar, sy weer ’n moeder gaan wees. 
Sy jaag al haar kleintjies weg. Sy het van een tot twee; sy jaag 
hulle weg, laat hulle hulleself hiberneer, sodat hulle gewoond 
sal wees daaraan.
177 Die volgende jaar, wanneer sy uitkom, het sy nog twee 
klein babatjies, nog een of twee. Sy versorg hulle deur die 
somer. Dan, herfs, jaag sy hulle weer weg.
178 Sy het nog twee die volgende somer. Maar wat as sy nie 
enige babatjies daardie jaar het nie? Weet julle wat doen 
sy? Sy gaan uit, sy probeer daardie kleintjies vind, hulle is 
so groot as wat sy is. As sy hulle nie kan kry nie, sal sy ’n 
paar klein wolfies neem. Sy sal ’n paar jakkalse neem. Sy sal 
selfs ’n mensbaba neem. Sekerlik, dit is gedoen. Sy sal daardie 
babatjie neem, of enigiets, en sy sal dit versorg. Dis net die 
natuur. Sy kan dit nie help nie.
179 Kyk na ’n klein dogtertjie met haar poppie, wel, sy is nog 
nie drie jaar oud nie. Ek het my klein Sarah gesien, nou die 
aand. Ek het in die kamer ingegaan. Senuweeagtige klein 
dingetjie, en daar was sy, geslaap met haar klein poppie op 
haar arm. Ek het daar gestaan en afgekyk. Ek het gedink: 
“Arme klein dingetjie! Jy weet, dit sal nie lank wees, baie jare 
nie, sal pa oud word, naderhand. Ek is nou; word grys en gaan 
heen.” Maar dit wys net vooruit, eendag, na ‘n—’n ware, klein 
babatjie wat daar lê.” Dis net in jou. En as jy nie daardie klein 
kêreltjies liefhet nie, sal iets anders die plek neem.

180 As ’n man God nie aanbid nie, sal hy sy motor aanbid, 
hy sal na die kroeg gaan, hy—hy sal iets anders doen, hy sal 
rondhardloop. Want, daar’s iets wat daardie plek moet inneem.
181 Nou, ons suster, ek bedoel nie om haar in emosie te laat 
ingaan nie. Maar, sonder ’n moeder se sorg, regtig, het iets 
anders die plek ingeneem. En die arme klein dingetjie ly, 
vanmôre, aan ’n senuwee ineenstorting; twee klein babatjies. 
Sy het foute gemaak; so het ek, en wie anders het nie? Maar ek 
probeer sê, daar is Iemand wie dit klaar vergewe het. Sy het 
haar hand opgesteek ’n rukkie gelede; dis alles weg. Dit gekom 
het uit ’n opregte hart, wat ek wil glo dit het; kyk net wat 
gebeur. Wanneer sy ’n ou gryskopvrou is, sal dit steeds staan. 
Dis reg. Maar, sy is senuweeagtig.
182 Daar’s nie ’n medisyne in die wêreld wat vir senuwees kan 
help nie. As jy medisyne neem, om jou senuwees te kalmeer, sal 
dit jou tweekeer so erg maak wanneer dit jou verlaat.
183 Daar is nie ’n raat vir senuweeagtigheid nie, maar ek is 
so bly daar is ’n geneesmiddel. Julle weet, ek het ook daaraan 
gely. Daar’s ’n geneesmiddel, nie ’n raat nie; ’n geneesmiddel, 
dubbele geneesmiddel!
184 Oor my preek gister, by die radio: Die Fout Van Verlossing. 
Die predikers skiet so kort daarmee, soos Joas het. Hy moes 
nog geskiet het.
 Maar, kyk, my broer, suster. Die raat is Christus.
185 Of, mag ek dit sê, in die preekstoel, agter hierdie klein 
ou boksie wat hier gebou is; maar dis net so heilig as enige 
preekstoel van die Evangelie. Dit is toegewy aan God. Ons 
is arm mense. Dit mag miskien nie ’n goue laag bo—op hê 
nie, maar die Heilige Gees het hiernatoe gekom en party groot 
dinge vir ons gedoen.
186 My dierbare suster, God seën jou klein hartjie. As ’n 
moeder, en as ’n kind, as jy sal aanvaar wat Broer Bill gesê 
het…of jou nou vertel, verseker ek jou, skat, dat jy hier sal 
uitgaan, jy gesond sal wees.
187 Nou, toe jy ’n rukkie gelede jou hand opgesteek het, 
daardie tyd het jy Christus aanvaar. Ek wil hê jy, binne ’n 
paar minute, wil ek hê jy moet hiernatoe kom. En ek kan vir 
jou bewys, deur…Jy, wees jy die regter. Deur die genade van 
God, en die Heilige Gees wat nou hier staan, kan ek dit jou laat 
verlaat. Dis reg. Ek het dit nooit sien faal nie. Maar dan sal dit 
terugkom na jou toe wanneer jy weggaan van hier af, sien, as 
jy dit sal toelaat. Maar as jy dit net nie meer sal ontvang nie, 
maak nie saak hoe jy voel nie; gaan jy voort om te sê: “Jesus 
Christus genees my.”
188 Sien, jy het geval, Ora May, van hier bo af, waar jy 
altyd gelukkig was en daardie fiets gery het, en op—en—af 

gehardloop het hier in die straat. Toe was jy gelukkig. Jy het 
nie die gevoelens gehad wat jy nou het nie, het jy? Sien? Nou 
het jy afgeval hiernatoe. Is omdat daar niks daar was om jou 
vas te hou nie, skat. Jy het afgeval hiernatoe. Maar nou moet 
jy glo dat jy hierbo is, en dit glo. “En geloof sonder werke is 
dood.” As jy dit glo, dan sal jy optree asof jy daarbo is, en dan 
sal God jou net weer reg daarnatoe oplig.
189 Daar’s jou Tant Meda wat daaragter sit. Sy het dieselfde 
ding gehad. Ek het dieselfde ding gehad. Ek weet wat dit is, 
maar God is die geneesmiddel.
 Gaan jy dit glo, vanmôre, Ora May?
190 Ek wil hê jy moet hiernatoe kom. Enige van die res van 
julle, siekes, om gesalf te word. Goed.
 Laat ons ons hoofde net ’n oomblik buig.
191 Kerk, almal van julle ken vir Curtis. Julle ken vir Ora May. 
Net na Ora May te kyk, kan julle sien iets het gebeur. Sy is 
moeg en ontsteld. Ora May, hierdie is die tyd om rustig te raak.
192 Ek wil vir jou iets vra. Baie keer, Ora May, het jy gesê: 
“As ek net ’n plek kon vind om by te begin. As ek net op 
hierdie tydstip kon begin beter voel, glo ek kon ek myself help 
uittrek.” Sien, dis reg, is dit nie? Wel, jy is nou by die plek, Ora 
May. Jy’s by die beste plek in die wêreld, by die altaar, waar 
die enigste Persoon in die wêreld jou kan help, sal, dis God.
193 Ek wil hê julle moet julle hoofde buig, almal, verenig saam 
met my in gebed.
194 Dierbare Hemelse Vader, soos hierdie arme klein 
meisietjie…Lewe is so kort. Nou is sy ’n jong moeder. Ek 
weet, ’n tyd gelede, toe sy haar hand opgesteek het, is elke 
sonde weggeneem. God, U Bybel is ’n getuie daarvan. U het Dit 
gespreek uit die Hemel, dat: “Hy wat sou glo, sou ontvang.”
194 Nou, sy het ’n vreeslike stryd voor haar, Here. En Satan 
sal haar daarbo oorkant gooi, en daardie babatjies wegneem 
van haar, en haar in die inrigting vir kranksinniges laat 
beland, om haar kop teen die muur te slaan. Maar sy het na 
die regte plek gekom, vandag, na die altaar. Sy het gekom 
na die Huis van die lewende God. Sy staan hier, as’t ware, 
alleen, by die altaar, maar nie alleen nie. Die Engele van God 
is rondom vergader. Die Heilige Gees is ook naby. En sy’s ’n 
getuie wat baie dinge sien gebeur het, en weet dat U God is. 
En ek bid dat, met my hele hart, met my hele siel, dat, vandag, 
dat U Ora May sal help.
196 Nou, Vader, ek neem vanaf hierdie altaar, wat hier geplaas 
is by hierdie heilige plek waar die Heilige Gees oorskadu 
het…Dit word olyfolie genoem, of gesalfde olie, gesalfde olie. 
Dis volgens U voorskrif, die olie van die olywe van die tak. En 

soos ek nou vorentoe gaan om my suster met hierdie olie te 
salf, het U gesê: “Die gebed van geloof sal die siekes red.” Na 
die prediking van die Evangelie…
197 In die wete dat hierdie groot diens naderkom, laat U wil 
geskied, hier by Indianapolis, waar baie neurotici, doof, stom, 
blind, en alles, daar sal staan. Maar ons vrees glad nie. U het 
dit gespreek, voor die wêreld begin het. Ons het ’n aanraking 
van die Hemel, oorkant, wat vir ons vertel dat dit die Waarheid 
is. Ons gaan dan vorentoe om daardie Duiwel uit te daag. Ons 
mense is in die moeilikheid, net soos Lot was, in die preek 
vanmôre, en Abraham het agter hom aangegaan.
198 Satan, ons kom agter jou aan, vanmôre. Ons arme, klein 
verlate sustertjie, is in die moeilikheid, en ons kom agter jou 
aan. Met gesalfde olie, en met die doop van die Heilige Gees, 
met die Goddelike Woord van God, en die Evangelie, gaan 
ons om hande te lê op haar, in die Naam van Jesus Christus. 
En ons dryf jou uit haar uit. Jesus het gesê: “Gaan,” en kan 
nie faal nie; gesê: “In My Naam sal hulle duiwels uitdryf.” 
En jy is ’n duiwel. In gehoorsaamheid aan Sy opdrag, dryf 
ons jou uit van hierdie, my klein…ons tree nou in, skynbaar 
’n verlatene. Bloed van Jesus Christus reinig haar van alle 
sonde. Vandag het sy suiwer en heilig geword in die oë van 
God deur die belydenis van haar sonde, deur die reiniging van 
die Evangelie. Ons dryf dit uit, hierdie senuweeagtigheid. O, 
ja, jy het haar geroep, maar jy kan haar nie aanraak nie. Ons 
pleit die Bloed tussen haar en hierdie een. Hulle staan as ’n 
bemiddelaar. En nou verlaat jy die meisie. Laat haar vrygaan. 
En van hierdie dag af aan, mag sy gelukkig wees. Vir daardie 
babatjies wat daar lê.
199 Vir, daardie man, mag hy ook kom en ’n Christen word. 
Mag almal van haar, en eendag in Heerlikheid, die groot 
familiesirkel oorkant ongebroke wees. Laat haar ma, haar pa, 
haar almal, elkeen, Daar wees. O God, skenk dit.
200 Mag sy vry wees vanaf hierdie uur. Ons stel haar vry, deur 
die perfekte liefde, en beveel dit deur die Bybel; en die dood, 
begrafnis, en opstanding van Jesus Christus; deur Sy Bloed en 
die Heilige Gees. Ons bring haar na U, deur Jesus Christus se 
Naam. Amen.
201 Goed, gaan nou. Dinge sal terugkeer na normaal. Voel jy 
nou reg? Maak jou nie nou seer nie; voel nou goed.
202 [Leë kol op band—Red.]…soos hierdie wees die heeltyd, 
sal dit goed wees. Sekerlik. Amen. Nou is dit verby, sus. 
Laat dit jou verlig voel? Nou kan jy hier uitgaan, uitgaan, 
weer Ora May wees, net, ’n nuwe Ora May, ’n gelukkige 
meisie in Christus. Mag dit alles weg wees. Kom terug 
hiernatoe, omtrent ’n jaar van vandag af, as God wil; kom 

in, sê: “Broer Branham, onthou die oggend toe jy vir my 
gebid het daarbo by die altaar? Dit het dit afgehandel.” God 
seën jou. Prys die Here.

 Laat ons ons hoofde nou buig.
203 Ons Hemelse Vader, in gehoorsaamheid aan die opdrag 
van ons Here en Verlosser, Jesus Christus, het ons U vandag 
lief, met ’n suiwer, heilige, onvervalste liefde. En laat U 
goedheid en genade rus op een en elkeen. Ons dank U vir die 
vreemdelinge in ons poort. En ons bid dat U elkeen sal seën.
204 Seën ons dierbare, geliefde pastoor, ons Broer Neville, wie 
by ons staan in die tuig van die Evangelie; nie ingespan by die 
wêreld nie, maar in die ingespan saam met Christus; die hele 
tuig van God aan, trek die ou Evangeliewa voort, aan, saam 
ingespan as medeburgers en dienaars van God.
205 Seën al die diakens, trustee, tesourier, elkeen wat 
betrokke is, al die lidmate, die lekedom, die vreemdelinge. 
God, daar gaan ’n diens wees oorkant by Indianapolis. God, 
ek is nie werd om geseën te word nie, maar sal U die mense 
seën, deur die prediking van die Woord! Sonder twyfel sal 
honderde staan.
206 Ons salf ook hierdie dame, in die Naam van Jesus Christus, 
dat U haar sal help en haar probleem sal wegneem, soos ons 
hande lê op haar, deur Jesus Christus se Naam. Nou, Hemelse 
Vader, skenk dat U genade uitgestrek sal word vir haar, in 
Christus se Naam.
207 Nou met ons hoofde gebuig, wonder ek nou of daar 
enigiemand hier is wat sou—sou kom na die altaar, sou wou 
kom en kniel vir ’n woord van gebed, wat Christus aanvaar 
het, of voel dat jy net ’n bietjie wil bid na die besoek van die 
Heilige Gees. Voel julle nie net baie goed daaroor nie? Voel 
julle nie goed nie?

 Kom hier, Broer Neville.
208 Hoeveel sou net julle hand wou opsteek, gesê het: “Ek wil 
graag na die altaar kom vir net ’n bietjie gebed.” Sou jy jou 
hand opsteek, sê: “Ek wil net myself ’n bietjie reinig.” O, God 
seën julle. Goed.
209 Nou, kyk, ons Broer Neville, ek dink, ek het hom opgelet 
in sy hele wandel, hy was ’n ware man. Ek vind hom dieselfde 
elke dag. Of die stryd goed gaan of sleg gaan, Broer Neville bly 
dieselfde. Ek dank God daarvoor. Broer Neville kan dit nie in 
homself doen nie; neem God om dit te doen. En ek is bly dat 
hierdie klomp skape ’n herder het soos Broer Neville. Ek bid 
dat die Heilige Gees hom sal help en hom seën. Ek het hom lief. 
En ek het sy mense lief. En ons het al julle mense lief, en ons 
bid dat God julle sal seën.

210 Maar nou terwyl ons weer ons hoofde gebuig het, gaan 
ek vra dat diegene wat voor gebid wil word, en wil kniel en 
julleself reinig, nederig na die altaar sal kom.
211 Nou, Broer Neville, bid jy vir hulle, as jy sal. Ek wil hê jy 
moet in wees hierop. Almal bid.
 [Broer Neville begin bid—Red.]
 As julle julle pad sal maak na die al—… 

